
				এই পাতাটির মুদ্রণ সংশোধন করা প্রয়োজন। 
পত্রধারা
এক চালে চালাতে পারে এমন মল্ল ক’জন আছে। কিন্তু আমি যদি নিছক কবি হতুম তাহলে এজন্তে মনে ভাবনাও থাকত না, এমন কি যখন ঘাড়ভাঙা গতর অভিমুখে ৰাহনগুলো চার পা তুলে ছুটত তখনো অট্টহাস্য করতে পারতুম,— এমন-সকল মরীয় কবি সংসারে মাঝে মাঝে দেখা যায় তারা স্পধর্ণর সঙ্গে বলতে পারে, স্বধমে নিধনং শ্রেয়ঃ । কিন্তু আমার স্বধম কী তা নিয়ে বিতর্ক আর ঘুচল না। এটুকু প্রতিদিনই বুঝতে পারি কবিধম আমার একমাত্র ধর্ম নয়—রস বোধ এবং সেই রসকে রসাত্মক বাক্যে প্রকাশ করেই আমার খালাস নয়। অস্তিত্বের নানা বিভাগেই আমার জবাবদিহি—সব হিসাবকে একটা চরম অঙ্কে মেলাব কী করে। যদি না মেলাতে পারি তাহলে সমস্যা অত্যন্ত কঠিন ব’লে তো পরীক্ষক আমাকে পার করে দেবেন না— জীবনের পরীক্ষায় তো হলে আমলের বিশ্ববিদ্যালয়ের সাহায্য পাওয়া যায় না। আমার আপনার মধ্যে এই নানা বিরুদ্ধতার বিষম দৌরাত্ম্য আছে ব’লেই আমার ভিতরে মুক্তির জন্তে
এমন নিরস্তর এবং এমন প্রবল কান্না । ইতি ১লা বৈশাখ,

	        এই পাতাটি অন্য কোনো ভাষায় উপলব্ধ নয়।

